
Жолда жүру ережесі 

2025 жылы 10 қыркүйекте 1-сыныпта өзін-өзі басқару жұмысы
шеңберінде “Жолда жүру ережелері” тақырыбында тәрбиелік іс-

шара өткізілді. Іс-шараның мақсаты – оқушыларға жаяу
жүргіншілердің қозғалыс тәртібі, бағдаршам сигналдарының
мағынасы, жол белгілерінің түрлері және көшеде өзін қауіпсіз

ұстау ережелері жөнінде түсінік қалыптастыру.
Шара барысында оқушыларға жол қозғалысының негізгі

талаптары түсіндіріліп, көрнекіліктер арқылы жол белгілері
таныстырылды. Сонымен қатар оқушылардың белсенділігін
арттыру мақсатында сұрақ-жауап, рөлдік ойын элементтері

қолданылды.
Іс-шара қорытындысы бойынша оқушылар жолда жүру

ережелерін сақтау қажеттілігі туралы мағлұмат алып, қауіпсіздік
дағдыларын бекітті.



Біздің мектебімізде Мектеп Президентін сайлау науқаны
өткізілді. Бұл маңызды шараға бірнеше белсенді де

көшбасшы оқушылар қатысып, өз кандидатураларын
ұсынды. Әр үміткер оқушылардың сеніміне ие болу үшін өз
бағдарламаларын таныстырып, белсенді үгіт жұмыстары

жүргізді.
Президенттікке үміткерлер:

Алдонғор Айлана
Муканова Амира

Қуандық Жанерке
Маймакова Мадина

Сайлау ашық әрі әділ түрде өтті. Оқушылар өз дауысын
беріп, нәтижесінде ең көп қолдау жинаған кандидат

анықталды:
Алдонғор Айлана – 63 дауыс

Маймакова Мадина – 66 дауыс
Жиналған дауыстардың қорытындысы бойынша

Маймакова Мадина Мектеп Президенті болып сайланды!
Жаңа Президентімізді шын жүректен құттықтаймыз! Оған

жауапкершілігі жоғары қызметінде зор табыс, тың идеялар
және жарқын жетістіктер тілейміз!

Мектеп президентін сайлауМектеп президентін сайлау  Мектеп президентін сайлау 



Мектебіміздің ардагерлерін Қарттар күніне орай өткізілген
концерттік бағдарламаға шақырдық. Бұл мереке – ардагерлерімізге
құрмет көрсету, олардың өмірлік тәжірибесін, мейірімділігін бағалау

мақсатында ұйымдастырылды.
Концертте оқушылар өз өнерлерін көрсетіп, ән айтып, би билеп,

шынайы жүректен шыққан құттықтауларын ардагерлерге жеткізді.
Бұл іс-шара қарияларға ерекше көңіл-күй сыйлап, жас ұрпақпен

байланысын нығайтты.

Қарттар күні 

Мектебіміздің 10-сынып оқушылары «Қамқор» әлеуметтік жобасы
аясында ауылдағы жалғызбасты қарт адамның үйіне барып, қысқы
маусымға дайындық жұмыстарына қолғабыс етті. Оқушылар аулада
тұрған көмірді көмір қораға тасып, апаның қысқа қажетті барлық

отынын жинап берді.
Бұл игі іс – үлкенге деген құрметтің, қайырымдылық пен

адамгершіліктің жарқын үлгісі. Жастардың мұндай әрекеті олардың
бойындағы мейірімділік, жанашырлық және әлеуметтік
жауапкершілік сезімдерінің жоғары екенін көрсетеді.

Қарт әже оқушыларға ризашылығын білдіріп, ақ батасын берді.
Мұндай бастамалар жасөспірімдердің рухани дамуына, қоғамға

пайдалы тұлға болып қалыптасуына үлкен ықпал етеді



Дублер күні 
Мектебімізде дәстүрге айналған Дублёр күні жоғары деңгейде ұйымдастырылды. Бұл күннің
басты мақсаты – оқушыларға мұғалім еңбегінің жауапкершілігін сезіндіру, көшбасшылық

қабілеттерін ашу және жаңа тәжірибе алу мүмкіндігін ұсыну болды.
📌 Шара қалай өтті?

Таңертеңнен бастап мектеп іші ерекше көңіл-күйге толды. Мұғалімдердің орнына сайланған
оқушылар өз пәні бойынша сабақ жоспарларын дайындап, сыныптарға кіріп сабақ жүргізді.

 Әр дублёр:
Сабақ құрылымын жоспарлап, түсіндіру жұмыстарын жүргізді;

Оқушылармен жұмыс жасап, сұрақтарға жауап берді;
Тәртіпті қадағалап, бағалау тапсырмаларын орындады;

Мұғалімдердің күнделікті атқаратын міндеттерін толықтай сезінді.
📌 Оқушылар белсенділігі

Бұл күні көшбасшылық қасиеті мен жауапкершілігі жоғары оқушылар ерекше көзге түсті. Олар
өздерін жаңа қырынан танытып, үлкендердің жұмысын атқаруда бар ынтасымен еңбек етті.
 Көптеген оқушылар алғаш рет мұғалім болудың қаншалықты күрделі әрі қызықты екенін

түсінді. Сабақ барысында кейбірі тақтаның алдында тұрып емін-еркін сөйлеуді үйренсе, енді бірі
тәртіпке жауап берудің маңызын сезінді.
📌 Мұғалімдер мен директор дублёрлары

Әсіресе директордың, директор орынбасарларының және пән мұғалімдерінің дублёрлары
ерекше дайындықпен келді. Олар:
мектеп құжаттарымен танысып,
күндізгі жоспарды бақылап,

мұғалімдер бөлмесіндегі ұйымдастыру жұмыстарына қатысып,
мектеп ішіндегі жалпы тәртіпті қадағалады.

Бұл тәжірибе оқушыларға үлкен сенім жүктейді әрі болашақ мамандықты таңдауға бағыт береді.
📌 Шараның тәрбиелік мәні

Дублёр күні:
оқушылар арасындағы өзара сыйластықты арттырды;

мұғалім еңбегіне деген құрметті күшейтті;
жауапкершілік пен ұйымдастырушылық қабілетті дамытты;

оқушылардың өзіне деген сенімділігін нығайтты.
📌 Шара қорытындысы

Күн соңында барлық дублёрлар жиналып, алған әсерлерімен бөлісті. Мұғалімдер оқушылардың
белсенділігіне риза болып, олардың еңбегін жоғары бағалады.

 Бұл күн мектеп өмірінде ерекше көңіл-күй сыйлап, әрі қарай да жалғасатын жақсы дәстүрге
айналды.



Қазақстан халқы тілдері күніне орай «Тілім менің — тірегім!»
атты флешмоб өте ерекше әрі әсерлі өтті. Бұл шараның
басты мақсаты — көпұлтты еліміздегі тілдік әртүрлілікті
дәріптеу және ана тіліміздің маңыздылығын ұрпаққа жеткізу.
Флешмоб барысында оқушылар әртүрлі халықтардың
тілдерінде өлеңдер оқып, әндер айтып, ұлттық билер
орындады. Осындай шаралар арқылы біз балаларға өз ана
тілін құрметтеуді, тіл арқылы мәдениетпен жақын танысуды
үйретеміз. Осындай бастамалар болашақта да жалғасып,
тілдің қоғамдағы рөлін нығайтуға үлкен үлес қосады.

Нашақорлыққа жол жоқ! челлендж
Нашақорлыққа жол жоқ” атты әлеуметтік

челлендж түсірілді.
 Іс-шараның мақсаты – жасөспірімдер

арасында салауатты өмір салтын насихаттау,
зиянды әдеттердің алдын алу және қоғамда
белсенді азаматтық позиция қалыптастыру.



Күз ханзадасы мен
ханшайымы  

Мектебімізде жарқын көңіл-күй мен шығармашылыққа толы “Күз
ханзадасы мен ханшайымы” сайысы өтті.

 Бұл күн оқушылар үшін ерекше мерекеге айналып, алтын күздің
әсемдігін, байлығын және жылылығын паш етті. Сайысқа әр
сыныптан үздік өнерлі, белсенді, сәнді киінген оқушылар

қатысып, көрермендерді тамсандыратын өнерлерін ұсынды.
Іс-шараның ашылуы

 Шара мектеп акт залында мерекелік атмосферада басталды.
Сахна мен безендіруде күздің реңктері, алтын жапырақтар мен
табиғат сұлулығын бейнелейтін композициялар қолданылды.
Жүргізушілер жылы лебіз білдіріп, сайыстың мақсатымен

таныстырды.
Сайыс кезеңдері:

Таныстыру 
Күзгі сән көрсету
Өнер кезеңі –

Сайыс нәтижесі бойынша ең жарқын, жан-жақты дайындалған,
көпшілік көңілінен шыққан жұп “Күз ханзадасы” мен “Күз

ханшайымы” атағына лайық деп танылды.
 Жеңімпаздар мадақтама қағаздарымен, алғыс хаттармен

марапатталды.



Мектебіміздің Өзін-өзі басқару ұйымы инклюзивті балаларды қолдау
мақсатында арнайы ойын түріндегі іс-шара өткізді.

 Шараның негізгі мақсаты – ерекше білім беруді қажет ететін балаларды
мектеп қоғамдастығына барынша тарту, олардың өздерін еркін сезінуіне,

шығармашылық қабілеттерін көрсетуіне мүмкіндік жасау, сондай-ақ оқушылар
арасында мейірім, қамқорлық және түсіністік мәдениетін дамыту болды.




